ՀԻՄՆԱՎՈՐՈՒՄ
 «Հայաստանի Հանրապետության կառավարության 2009 թվականի հոկտեմբերի 29-ի N 1275-Ն որոշման մեջ փոփոխություն կատարելու մասին»   ՀՀ  կառավարության որոշման նախագծի ընդունման անհրաժեշտության
 Իրավական ակտի անհրաժեշտությունը (նպատակը) 

Իրավական ակտի անհրաժեշտությունը պայմանավորված է Հայաստանի Հանրապետության կառավարության 2004 թվականի դեկտեմբերի 9-ի  N 1751-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման ընդունմամբ:
Կարգավորման հարաբերությունների ներկա վիճակը եւ առկա խնդիրները, ակնկալվող արդյունքը
ՀՀ կառավարության 2009 թվականի հոկտեմբերի 29-ի N 1275-Ն որոշմամբ սահմանվում են ստոմատոլոգիական գործունեությունը  կարգավորող պահանջներ, այդ թվում նաեւ գեներացնող ճառագայթման աղբյուրների օգտագործման լիցենզիայի առկայություն: Մինչդեռ  ՀՀ կառավարության 2004 թվականի դեկտեմբերի 9-ի  N 1751-Ն որոշման ընդունմամբ նախատեսվում է լիցենզավորումից հանել  ստոմատոլոգիական նպատակներով օգտագործվող որոշ գեներացնող ճառագայթման աղբյուրներ (որոնց օգտագործման ժամանակ սարքն օգտագործող անձը (ատամնաբուժը) չի ստանա բնակչության ճառագայթահարման թույլատրելի դոզայից (1 միլիզիվերթ) ավելի դոզա՝ տարեկան): 
Որոշման ընդունմամբ  կամրագրվի նաեւ վերսհիշյալ տարանջատումը,  եւ կապահովվի ՀՀ կառավարության որոշումների միմյանց համապատասխանությունը:
Տեղեկանք
«Հայաստանի Հանրապետության կառավարության 2009 թվականի հոկտեմբերի 29-ի N 1275-Ն որոշման մեջ փոփոխություն կատարելու մասին»   ՀՀ կառավարության որոշման ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին
Վերոհիշյալ որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:
Տեղեկանք
«Հայաստանի Հանրապետության կառավարության 2009 թվականի հոկտեմբերի 29-ի N 1275-Ն որոշման մեջ փոփոխություն կատարելու մասին»   ՀՀ կառավարության որոշման նախագծի ընդունման առնչությամբ այլ իրավական ակտերի ընդունման վերաբերյալ
Վերոհիշյալ որոշման  ընդունմամբ  նախատեսվում է փոփոխություններ կատարել ՀՀ կառավարության 2009 թվականի հոկտեմբերի 29-ի N 1275-Ն եւ 2001 թվականի օգոստոսի 16-ի N765 որոշումներում (նախագծերը կցվում են):
